
“O‘zmilliybank” aksiyadorlik jamiyatining korrupsiyaga
qarshi kurashish sohasida davlat organlari
bilan hamkorlik qilish
TARTIBI

I. Umumiy qoidalar

1.1.  Mazkur ““O‘zmilliybank™ aksiyadorlik jamiyatining Kkorrupsiyaga qarshi
kurashish sohasida davlat organlari bilan hamkorlik qilish Tartibi (keyingi o°rinlarda — Tartib)
O‘zbekiston Respublikasining “Korrupsiyaga qarshi kurashish to‘grisida”gi qonuniga,
O‘zbekiston Respublikasi Prezidentining korrupsiyaga qarshi kurashish yo‘nalishida qabul
qilingan Farmon va Qarorlariga, “Tashqi iqtisodiy faoliyat milliy banki™ AJ (keyingi o‘rinlarda
Bank deb yuritiladi) Ustaviga muvofiq hamda O‘zbekiston Respublikasi Korrupsiyaga qarshi
kurashish agentligi (keyingi o‘rinlarda Agentlik deb yuritiladi) tomonidan ishlab chigilgan va
2021 yil 8 sentabrda 3319—son bilan O‘zbekiston Respublikasi Adliya vazirligida ro‘yxatga
olingan Namunali nizom talablarini hisobga olgan holda ishlab chigilgan.

1.2. Tartibning asosiy maqsadi Bankda korrupsiyaga qarshi  kurashish
samaradorligini yanada oshirish hamda korrupsiyaga qarshi kurashish sohasida qonun
hujjatlarida belgilangan davlat organlari (keyingi o‘rinlarda Davlat organlari deb yuritiladi)
bilan hamkorlikni ta’minlash xisoblanadi.

1.3.  Tartib doirasida Bank quyidagi Davlat organlari bilan hamkorlik giladi:

*  Bosh prokuratura;

« Davlat xavfsizlik xizmati;

«  Bosh prokuratura huzuridagi Iqtisodiy jinoyatlarga qarshi kurashish departamenti;

« Ichki ishlar vazirligi;

«  Adliya vazirligi;

«  Korrupsiyaga qarshi kurash agentligi:

- normativ-huquqiy hujjatlarga ko‘ra, qonunchilikka rioya etilishi ustidan nazorat
qilish va tekshirish vazifasi yuklatilgan, shuningdek, korrupsiyaning oldini olish va unga
qarshi kurashishga vakolatli bo‘lgan boshqa organlar.

1.4. Bank Davlat organlari bilan quyidagi yo‘nalishlarda hamkorlik giladi:

« “O‘zmilliybank” AJ Axborot va bank xavfsizligi departamentining Komplayens
nazorat va korrupsiyaga qarshi kurashish boshqarmasi va uning hududiy filiallaridagi
Xavfsizlik, rejim va axborotni himoyalash bo‘limlari Komplayens nazorat va korrupsiyaga
qarshi kurashish bo‘yicha Bosh mutaxassislarining korrupsiyaga qarshi kurashish
yo‘nalishidagi faoliyatini muvofiglashtirish; :

« bank sohasida korrupsiya holatlarini tizimli tahlil gqilish, korrupsiyaga oid



huqugbuzarliklar sodir etilishining sabab va shart-sharoitlarini aniglash hamda ularni bartaraf
etish yuzasidan takliflar ishlab chiqish;

* Bank ichki normativ hujjatlari va ularning loyihalarini korrupsiyaga qarshi
ekspertizadan o‘tkazish samaradorligini ta’minlash;

* Bankda davlat xaridlari sohasida korrupsiyaga qarshi nazorat tizimini
takomillashtirish bo‘yicha takliflarni ishlab chiqish;

» Bankdagi korrupsiya jinoyatlarini to‘xtatish yoki tergov qilish bo‘yicha tadbirlarni
amalga oshirishda vakolatli huqugni muhofaza qilish idoralariga har tomonlama amaliy
yordam ko‘rsatish;

* korrupsiyaning oldini olish va unga qarshi kurashish sohasida Bankda faoliyat
yurituvchi komplayens nazorat xodimlarining malakasini oshirish.

1.5. Ushbu Tartib doirasida Davlat organlari bilan hamkorlik Ozbekiston
Respublikasi Prezidentining “O‘zbekiston Respublikasi korrupsiyaga qarshi kurashish
Agentligi faoliyatini yanada takomillashtirish bo‘yicha qo‘shimcha chora-tadbirlar to‘g risida”
2021 yil 7 dekabrdagi PQ-34 sonli Qaroriga muvofiq quyidagi shakllarda amalga oshiriladi:

 Kkorrupsiyaning oldini olish va unga qarshi kurashish sohasida ko‘rilgan chora-
tadbirlar to*g‘risida ma’lumot almashish;

« Bank xodimlari va mijozlari tomonidan sodir etilgan huqugbuzarliklar bo‘yicha
jinoyat ishlari, ma’muriy huquqgbuzarliklar to‘g‘risidagi ishlar, shuningdek., korrupsiya
faktlariga munosabat bildirish bo‘yicha ko‘rilgan choralar to*g‘risida ma’lumot almashish;

+ gonunchilikda o‘rnatilgan tartibda, Boshqarmaning Bank xodimlari tomonidan sodir
etilgan korrupsiyaviy jinoyatlar to*g‘risidagi so‘rovnomalariga javob xatlari olish;

« jamoatchilik e’tiborini tortgan korrupsiya to‘g‘risidagi faktlarga oid mavjud
ma’lumotlarni birgalikda o‘rganish.

1.6. Bank va huqugni muhofaza qiluvchi organ xodimlari o‘zaro hamkorlik jarayonida
davlat sirlarini, bank, tijorat yoki qonun bilan qo‘riglanadigan boshqa sirlarni tashkil etuvchi
ma’lumotlarni oshkor gilmasligi shart.

1.7. Bankdagi aloqa kanallari orqali korrupsiyaviy huquqbuzarliklar haqida kelib
tushgan xabarlar bilan ishlashning asosiy tamoyillari, ularni qabul qilish, ro‘yxatdan o*tkazish
va ko‘rib chigish tartibi “O°zbekiston Respublikasi tashqi iqgtisodiy faoliyat milliy banki™ AJ
tarkibiy bo‘linmalariga aloga kanallari orgali korrupsiyaviy xatti-harakatlar to‘g‘risida kelib
tushgan xabarlarni gabul qilish va ko‘rib chiqish Reglamenti™ bilan belgilangan.

II. Korrupsiyaviy huquqbuzarliklar to‘g‘risidagi
murojaatlar yuzasidan hamkorlik

2.1. Bankda korrupsiyaga qarshi kurashish masalalarini muvofiglashtiruvchi vakolatli
organ Axborot va bank xavfsizligi departamentining Komplayens nazorat va korrupsiyaga
qarshi kurashish boshqarmasi (keyingi o‘rinlarda Boshqarma deb yuritiladi) hamda Bankning
hududiy filiallarining Xavfsizlik, rejim va axborotni himoyalash bo‘limlari Komplayens
nazorat va korrupsiyaga qarshi kurashish bo‘yicha Bosh mutaxassislari (keyingi o‘rinlarda
Bosh mutaxassis deb yuritiladi) bo‘lib, ularning asosiy vazifalari, huquq va majburiyatlari
Bankning alohida ichki me’yoriy hujjatlarida mustahkamlangan.

2.2. Bank Boshqarmasi (Bosh mutaxassisi)ga xodimlar, jismoniy va yuridik shaxslardan
korrupsiyaviy jinoyat alomatlari mavjud holatlar yuzasidan murojaatlar kelib tushgan taqdirda,
ushbu murojaatdagi faktlar “O*zbekiston Respublikasi tashqi igtisodiy faoliyat milliy banki”
AJ tarkibiy bo‘linmalariga aloqa kanallari orqali korrupsiyaviy xatti-harakatlar to‘g‘risida
kelib tushgan xabarlarni gabul gilish va ko‘rib chiqish Reglamenti” (2022 yil 13 yanvarda 599-
son bilan ro‘yxatga olingan, Bank Boshgaruvining 4-sonli Bayoni) talablari asosida o‘rganib



chigiladi va jinoyat va huqugbuzarlik alomatlarini tasdiglovchi hujjatlar (foto-video, audio
materiallar, xizmat tekshiruvi bo‘yicha xulosalar va boshgqalar) ilova qilingan holda tegishli
vakolatli huqugni muhofaza qilish organlariga holat bo‘yicha jinoyat ishi qo‘zg‘atish
masalasini hal gilish uchun yo‘naltiriladi.

2.3. Korrupsiyaga qarshi kurashish sohasidagi Davlat organlari hamda boshqa davlat
tashkilotlari tomonidan Bank (hududiy filial) manziliga yuborilgan taqdimnoma va boshqa
yuridik hujjatlarni ijro etish qonunchilik hujjatlarida o‘rnatilgan muddatlarda amalga oshiriladi.

III. Yakunlovchi qoidalar

3.1. Davlat organlari va Bank ma’lumot almashish jarayonida axborot-kommunikatsiya
texnologiyalaridan foydalanishi mumkin.

3.2. Bankning Axborot va bank xavfsizligi departamenti Komplayens nazorat va
korrupsiyaga qarshi kurashish boshqarmasi Davlat organlar bilan hamkorlik doirasida olgan
ma’lumotlarni to‘playdi, saqlaydi, qayta ishlaydi hamda korrupsiyaning oldini olish va unga
garshi kurashish faoliyatini samarali tashkil qilish maqgsadida ushbu ma’lumotlardan
foydalanadi.

3.3. Bank Axborot va bank xavfsizligi departamenti Komplayens nazorat va
korrupsiyaga garshi kurashish boshqarmasi mazkur Tartib ijrosini har yili tahlil qilib boradi va
zaruratga qgarab aloqalarni yanada takomillashtirish bo*yicha o°z takliflarini beradi.

3.4, Ushbu Tartib Bank Boshqaruvi tomonidan tasdiqlangan kundan boshlab kuchga

kiradi.

